
CONVENIO DE COLABORACION ENTRE A SECRETARIA XERAL PARA O DEPORTE E A
FUNDACION DE FEIRAS E EXPOSICIONS DE OURENSE (EXPOURENSE) PARA REGULAR O
REXIME DE COORDINACION DA PROGRAMACION DAS ACTIVIDADES DEPORTIVAS E FEIRAIS E
AS ACTIVIDADES DE MANTEMENTO, CONSERVACION E FUNCIONAMENTO DA PISTA DE
ATLETISMO CUBERTA DO RECINTO FEIRAL E DEPORTIVO DE EXPOURENSE EN OURENSE

En Ourense, a 24 de maio de 2018,

REUNIDOS

A Sra. Dna. , Secretaria Xeral para o Deporte da Xunta de Galicia, en uso das
competencias desconcentradas nos Secretarios Xerais dependentes da Presidencia, en virtude da
Disposicion Adicional Segunda do O Decreto 76/2017, do 28 de xullo, de estrutura organica dos

organos superiores dependentes da Presidencia da Xunta de Galicia.

O Sr. D. , en calidade de alcalde presidente do Concello de Ourense e
vicepresidente segundo desta Fundacién, exerce as funcions de VICEPRESIDENTE PRIMEIRO
EXECUTIVO e por tanto REPRESENTANTE LEGAL da Fundacidn Feiras e Exposiciéns de Ourense, por
ausencia do presidente titular e do vicepresidente primeiro, tal e como se establece nos artigos 24
e 25 dos Estatutos desta Fundacion. Que tomou posesion coma membro do Padroado desta

Fundacién con data 18 de xufio de 2015.

Actuando ambos coas facultades que os seus respectivos cargos e habilitacidns lles confiren,

EXPONEN

PRIMEIRO. Conforme ao establecido no Estatuto de autonomia de Galicia, a Comunidade
Autéonoma asume a competencia exclusiva na materia da promocién do deporte (artigo 27.22),
correspondéndolle a8 Secretaria Xeral para o Deporte as competencias de elaboracion, proposta e
execuciéon da politica do goberno galego en materia de deportes, conforme ao establecido no

artigo 5 do Decreto 76/2017, de 28 de xullo.

SEGUNDO. No exercicio desta competencia, a Xunta de Galicia proxectou e executou a obra de

instalacién dunha pista de atletismo hidraulica cuberta no recinto feiral de Expourense en Ourense.

TERCEIRO. A Xunta de Galicia a través da Secretaria Xeral para o Deporte —en adiante a Secretaria
Xeral para o Deporte- e Expourense asinaron o 11 de abril de 2016 un Convenio de Cooperacién
para levar a cabo as obras de instalacién dunha pista de atletismo hidrdulica cuberta no recinto
feiral de Expourense en Ourense. Segundo establecia a cldusula primeira do citado convenio, era
obxecto do citado acordo establecer as bases de colaboracién entre a Secretaria Xeral para o
Deporte e Expourense “(...) para a posta a disposicion por parte da citada Fundacion a favor da
Administracion autondmica da sua instalacion feiral, ao fin de que a Secretaria Xeral para o
Deporte leve a cabo na mesma a construcion dunha pista de atletismo cuberta, cun sistema
hidrdulico que permita a total compatibilidade do seu uso deportivo co uso feiral ao que

actualmente se destina o espazo (...)."

CUARTO. En virtude do referido acordo, a Secretaria Xeral para o Deporte acometeu nas
instalacions de Expourense as obras obxecto do convenio, e que consistiron en:

a)A execucién dunha pista de atletismo hidrdulica homologable pola Real Federacion Espaiiola de
atletismo RFEA, que consta de:

Duas rectas paralelas horizontais e duas curvas de radios iguais peraltados, con un perimetro

nominal de 200m e un total de 6 ruas.

No interior do anel se localiza unha pista recta de 8 ruas para carreiras de velocidade e vallas, asi
como corredores e zona de caida para salto de altura, salto con pértega, de lonxitude e triplo salto

ademais dunha zona para lanzamento de peso.

b)A pista acompafiase dunha serie de espazos auxiliares situados sobre o volume dos almacéns
existentes, de xeito que se compatibiliza as necesidades propias do recinto feiral coas necesidades
de espazos auxiliares especificos da pista.

c)Para a localizacion do publico que acuda & actividade deportiva, previuse unha zona de bancadas
telescopicas, capaces de acomodar a 500 espectadores, que quedan recollidos nos laterais do

recinto para non entorpecer o resto de actividades.

QUINTO. Rematadas as obras, e segundo se establece na cldusula 52.do convenio, procederase
pola Secretaria Xeral para o Deporte a entrega da pista a Expourense, titular da infraestrutura e
instalacions, sen prexuizo do dereito real de uso que se constituira, tal e como se prevé na clausula
12 e concordantes do convenio do 11 de abril de 2016, a favor da Secretaria Xeral para o Deporte
en escritura publica ante Notario.

As obras realizadas en todas as instalaciéns de Expourense contan coas autorizaciéns necesarias

para a actividade da que pretende facer uso a Secretaria Xeral para o Deporte.

SEXTO. Xunto coa entrega das obras, faise necesario proceder & subscricion dun novo convenio
entre as Partes que regule:

por un lado o réxime de coordinacidon para a programaciéon por cada unha delas das
suas respectivas actividades na pista, posibilitando a utilizacidon das instalaciéns con destino a
actividades deportivas e garantindo, sempre e en todo caso, a compatibilidade deste uso co feiral
da instalacién;

por outro un réxime de xestion do uso deportivo que garanta a optimizacién das
instalaciéons tanto no rendemento deportivo para o crecemento e desenvolvemento dos
deportistas galegos como na conservacién e mantemento do ben comun que constitle a pista de

atletismo.

Por todo o anterior, a Xunta de Galicia, por medio da Secretaria Xeral para o Deporte, e
Expourense, por medio da Vicepresidencia Primeira Executiva do seu Padroado, deciden subscribir

este convenio que se suxeitara as seguintes.

CLAUSULAS

PRIMEIRA.- Obxecto do convenio
O obxecto do presente convenio é establecer:

O réxime de coordinacion do uso da pista de atletismo cuberta entre a Xunta de Galicia, a
través da Secretaria Xeral para o Deporte, e a Fundacion de Feiras e Exposicions de Ourense

(Expourense) para a programacion por cada unha das Partes das suas respectivas actividades na

pista, posibilitando a utilizacidén das instalaciéns con destino a actividades deportivas e garantindo
a compatibilidade deste uso deportivo co feiral da instalacion.

A regulacion da xestidon e a realizacién das actividades de mantemento, limpeza, uso e
conservacién das instalaciéns, asi como os gastos de funcionamento das mesmas, garantindo que
se mantefian en perfecto estado para o desenvolvemento das actividades deportivas,

competicions ou eventos deportivos

SEGUNDA.- Uso deportivo da pista

O uso deportivo da pista enmarcarase en dous periodos, entre o 1 de xaneiro e o 1 de maio e entre
0 1 de decembro e 0 31 de decembro, ambos inclusive, separados exclusivamente pola actuacion a
que se refire o paragrafo seguinte.

Anualmente estableceranse de maneira conxunta e en virtude dos calendarios tanto deportivo
como feiral as datas concretas para a realizacidon do evento feiral “Xantar” que sempre terd que
celebrarse na primeira semana do mes de febreiro ou de marzo, dependendo do entroido, por un
periodo maximo de 35 dias dentro do anteriormente establecido intentando en todo caso unha
coordinacién que non minglie o uso da pista no periodo no que as competiciéns deportivas se

desenvolven.

TERCEIRA.- Xestion, mantemento e conservacion da pista

De acordo coa cldusula quinta 2. b) do convenio asinado entre as partes con data 11 de abril de
2016 “a responsabilidade da xestidn, mantemento e conservacion da instalacién deportiva, asi
como os gastos que o seu funcionamento xere, seran a cargo da Secretaria Xeral para o Deporte da
Xunta de Galicia” si ben se establece a posibilidade de que a administracién pofia a xestién da
infraestrutura deportiva a disposicién de terceiros.

En atencidn a esta posibilidade e considerando os beneficios da colaboraciéon coa Fundacion de
Feiras e Exposicidons de Ourense, titular da instalacidon, para a conservacién do ben comun formado
pola pista de atletismo e os anexos a mesma (vestiarios, almacéns, graderio) acdrdase que a
xestion e a realizacion das actividades de mantemento, limpeza, uso e conservacién das
instalaciéns, asi como os gastos de funcionamento das mesmas, garantindo que se manteinan en
perfecto estado para o desenvolvemento das actividades deportivas, competicions ou eventos

deportivos, se leve a cabo pola Fundacion de Feiras e Exposicions de Ourense (Expourense).

CUARTA.- Obrigas de Expourense

Expourense utilizard o espazo da pista de acordo coas limitaciéns de uso recollidas no proxecto
técnico, en especial no que se refire as cargas admisibles e as medidas de mantemento e limpeza
gue se poidan empregar (que serdn claramente especificadas por parte da Secretaria Xeral para o

Deporte d Fundacién para a sUa correcta comunicacion a terceiros- usuarios dos eventos feirais).

Expourense respectard o dereito de uso que se reserva a Administracion Xeral da Comunidade
Autdnoma para a organizaciéon de actividades ou eventos deportivos no marco das suas
competencias e compatibilizard de forma eficaz o uso deportivo cos usos feirais que programe

dentro da sUa actividade habitual.

Expourense posibilitard, no ambito das slas competencias, o uso deportivo do recinto mais
adecuado para coordinar a actividade feiral coa actividade deportiva, garantindo en todo caso, por
unha parte, a continuidade da actividade feiral propia da Fundacién, velando porque se desenvolva
con total normalidade e, por outra banda, a adecuada funcionalidade da pista de atletismo e o

equipamento deportivo para o uso das distintas disciplinas atléticas.

Expourense facilitard as actuacions que sexan necesarias para manter o uso deportivo en
condicidns de calidade e operatividade durante todo o tempo de duracién do mesmo, asi como a
seguridade e vixianza do recinto deportivo e instalacidns interiores e exteriores que se usen

durante ese uso.

No caso de transmisidn da instalacion feiral por Expourense, o adquirente subrogarase en todo
caso na posicién xuridica desta. O terceiro subrogado debera respectar o dereito de uso conferido,
subrogarse en todas as obrigas que se deriven do presente convenio e asumir todas as
responsabilidades pendentes de Expourense, no seu caso, por incumprimento das sUas obrigas

derivadas deste convenio ou do que este trae causa.

Expourense farase cargo da montaxe e desmontaxe da cuberta da pista para usos deportivos, e os
gastos e obrigas que estas accidns comporte unha vez entregada a proteccion definitiva por a

Secretaria Xeral para o Deporte coa conformidade de ambas partes.

Expourense farase cargo da apertura e peche e limpeza diaria e durante a competicidn da pista e

das instalacions interiores e exteriores durante o periodo de uso deportivo.

Expourense facilitara o apoio para o desenvolvemento da totalidade das competicidons deportivas

gue se celebren no periodo habilitado.

Expourense contara cun seguro de responsabilidade civil e do edificio durante os periodos de

competicion e uso deportivo.

QUINTA: Obrigas da Secretaria Xeral para o Deporte

a) A Secretaria Xeral para o Deporte entregard a Expourense o material necesario para a
cobertura e proteccion de todo o recinto con unhas especificacions que garanten a
compatibilidade da instalacion para eventos deportivos e feirais.

b) A Secretaria Xeral para o Deporte comprométese a facilitar a informacion e dar a
formacién necesaria para o montaxe e desmontaxe da pista en condiciéns de garantia.

c) Previa comunicacién escrita a Expourense, a Secretaria Xeral para o Deporte poderd
realizar as acciéns de mantemento e melloras que sexan necesarias para a axeitada conservacion
da pista. Estas accidns correrdn a cargo da Secretaria Xeral para o Deporte.

d) A Secretaria Xeral para o Deporte, comprométese a coordinarse con Expourense na
utilizacion da instalacidn deportiva para unha mellor xestién da mesma.

e) A Secretaria Xeral para o Deporte comprométese a achega, como maximo, das cantidades

que figuran no presente convenio para levar a cabo o obxecto do mesmo.

SEXTA.- Condiciéns econémicas

Como compensacion dos gastos nos que incorre a Fundacién Expourense na xestion e a
realizacidn das actividades de mantemento, limpeza, uso e conservacién das instalaciéns, asi como
os gastos de funcionamento das mesmas a Secretaria Xeral para o Deporte colaborard con un
importe de 135.000,00 €, imputables a aplicacidon orzamentaria e anualidades que deseguido se
identifican:

APLICACION ORZAMENTARIA: 04.40.441A.443.22

Anualidade 2018: 135.000 €

A colaboracion financeira da Secretaria Xeral para o Deporte neste convenio non tera o caracter de
prezo, sendn de achega que se realiza para compensar a Fundacion dos gastos nos que incorre

como consecuencia do cumprimento obxecto do convenio.

Segundo o orzamento aprobado polo Padroado da Fundacion os gastos xerais anuais da Fundacién
Expourense para o ano 2018 ascenden a 791.000,00€, o que supdn un custo mensual de

65.917,00€ que multiplicado polos 4 meses de uso deportivo supdn un total de 263.668,00€.

O importe deste contravalor pola prestacion que se realiza esta fixado utilizando criterios
obxectivos adaptados aos que rexen no mercado e acada no ano 2018 o 51% dos gastos de

funcionamento do recinto deportivo no periodo establecido neste convenio.

O aboamento da citada cantidade farase en dous pagos anuais:

1.- Un primeiro pago equivalente ao 50% da contia total, a 30 de xufio, contra a presentacién, por
parte da Fundacién das facturas correspondentes aos gastos xerados polo mantemento,

conservacion e funcionamento da pista durante este periodo.

2.-Un segundo pago equivalente ao 50% restante, a 15 de decembro, contra a presentacion,por
parte da Fundacién das facturas correspondentes aos gastos xerados polo mantemento,

conservacioén e funcionamento da pista durante este segundo periodo.

Tamén achegara as certificacidons expedidas polas administraciéns correspondentes, que acrediten
gue a entidade atdpase ao corrente nas suas obrigas tributarias e fronte & Seguridade Social, asi
como que non ten débedas contraidas coa Xunta de Galicia.

A presentacion da documentacion solicitada serd obrigatoriamente por medios electrdnicos a
través do formulario normalizado, con cédigo PRO04A, dispoiiible na sede electrénica da Xunta de
Galicia, https://sede.xunta.gal e dirixido @ Secretaria Xeral para o Deporte. Este formulario estara
dispoiiible para a presentacion electrénica de solicitudes, escritos e comunicacions que non conten
cun sistema electrénico especifico nin cun modelo electrénico normalizado, dirixidos a calquera

drgano, servizo ou unidade da Administracién xeral e do sector publico autonémico de Galicia.

SETIMA.- Medios humanos e materiais

Expourense dispora dos medios humanos, materiais e técnicos, asi como a loxistica necesaria para
o desenvolvemento das actividades deportivas que constitien o obxecto deste convenio.
Consecuentemente, o persoal de Expourense que realice as actividades derivadas deste convenio
non terd relacion de caracter laboral ou administrativo coa Secretaria Xeral para o deporte.

Neste sentido, Expourense, exercerd respecto ao persoal ao seu cargo, os poderes de direccién e
control. Do mesmo xeito, a citada entidade queda obrigada a cumprir, baixo a suUa
responsabilidade, todas as disposicions vixentes en materia laboral, de seguridade social e de

seguridade e hixiene no traballo.

OITAVA.- Comisidn Técnica

Establécese unha Comisién Técnica, que estard composta por dous representantes da Secretaria
Xeral para o Deporte e dous representantes de Expourense, que se reunird cantas veces sexa
necesario, para deliberar e acordar a coordinaciéon das actuacions relacionadas coa finalidade
perseguida coa firma do presente convenio e para o seguimento do grao de execucién asi como a

solucion de controversias que a sUa interpretacion poida motivar.

Esta Comisidn serd a encargada de elaborar un regulamento de uso da pista cuberta de atletismo.
A esta comision poderdn incorporarse dous representantes da Federacién Galega de Atletismo

cando se traten aspectos relativos ao desenvolvemento da practica deportiva do atletismo.

NOVENA.- Vixencia do convenio e causas de resolucion .

O periodo de vixencia do convenio comezara ao dia seguinte da sua sinatura ata o 31 de decembro
de 2018, podendo prorrogarse de forma expresa por acordo das partes, mediante a sinatura dunha
addenda tramitada consonte o procedemento legalmente establecido, por anos naturais, cunha

duracion maxima de ata tres anos adicionais.

De acordo co artigo 51 da Lei 40/2015, do 1 de outubro, de Réxime Xuridico do Sector Publico, son
causas de resolucidn do presente convenio:
1.- O transcurso do prazo de vixencia do convenio sen que se tefia acordado a prérroga do mesmo.

2.-0 acordo unanime de todos os asinantes.

3.- O incumprimento das obrigas e compromisos asumidos por parte de algin dos asinantes. Neste
caso, estarase ao disposto no artigo 51 c) da Lei 40/2015, do 1 de outubro, de Réxime Xuridico do
Sector Publico.

4.- Por decision xudicial declaratoria da nulidade do convenio.

5.- Por calquera outra causa distinta das anteriores prevista no convenio ou noutras leis.

DECIMA.- Modificacién do convenio

As causas polas que se pode modificar o presente convenio son:

1.-Por acordo unanime dos asinantes.

2.-De acordo co artigo 31.4 da Lei 14/2013, do 26 de decembro, de racionalizaciéon do sector
publico autondmico, cando tefia como finalidade o logro dos obxectivos de estabilidade e

sustentabilidade financeira.

DECIMO PRIMEIRA.- Natureza e réxime xuridico

O presente convenio é de natureza administrativa e consecuentemente, as cuestidns litixiosas
xurdidas sobre a interpretacién, modificacion, resolucién e efectos que puideran derivarse da
aplicacién do mesmo deberan resolverse pola Comisidén Técnica 4 que se refire a cldusula oitava do
presente convenio. Se non se puidese acadar o dito acordo, as posibles cuestions litixiosas seran de
coflecemento e competencia da orde xurisdicional contencioso-administrativa do Tribunal Superior
de Xustiza de Galiza.

A sua normativa especifica estd constituida basicamente pola Lei 40/2015, de 1 de outubro, de
Réxime Xuridico do Sector Publico. Asi mesmo esta suxeito as obrigas de publicidade impostas polo

artigo 15 da Lei 1/2016, de 18 de xaneiro, de transparencia e bo goberno.

DECIMO SEGUNDA.- Notificacions.

As notificacions de resolucions e actos administrativos practicaranse sé por medios electrdnicos,
nos termos previstos na normativa reguladora do procedemento administrativo comun.

1) As notificacions electronicas realizaranse mediante o Sistema de Notificacion Electrénica de
Galicia — Notifica, dispofible a través da sede electréonica da Xunta de Galicia
(https://sede.xunta.gal). Este sistema remitiralles ds persoas interesadas os avisos da posta a

disposicion das notificacidns, mediante un correo electrénico dirixido 4 conta de correo que conste

na solicitude para os efectos de notificacidn. Estes avisos non teran, en ningln caso, efectos de
notificacion practicada e a sua falta non impedird que a notificacién sexa considerada plenamente
valida.

2) As notificacions por medios electrénicos entenderanse practicadas no momento en que se
produza o acceso ao seu contido. A notificacion entenderase rexeitada cando transcorresen dez
dias naturais desde a posta & disposicion da notificacién sen que se acceda ao seu contido.

3) Se o envio da notificacion electrénica non fose posible por problemas técnicos practicarase
a notificacion polos demais medios previstos na normativa reguladora do procedemento

administrativo comun.

En proba de conformidade asinase este convenio no lugar e data arriba indicados.

A secretaria xeral para o Deporte En representacion de Expourense

Marta Miguez Telle Jesus Vazquez Abad

